
　〈下詔獄智親身三木僅餘殘喘神色自若無所曲撓獄官苦訊智智書詞曰智與今湯鼐等來往相會或論經〉

　〈筵不宜以大寒大暑輙講或論午朝不宜以一事兩事塞責或論紀綱廢弛或論風俗浮沉或論生民憔悴無〉

　〈賑濟之策或論邊境空虛無儲積之具時當事者恨智坐智鼐槩妖言惑衆罪死吏部尙書王恕上言槩之書〉

　〈詞固爲狂妄其夢有無皆未可知原其心不過與人爲善之意初無惑衆亂民之情今比擬妖言論死使囚死〉

　〈于獄中豈不傷天地之和哉吉票旨云劉槩造妖言引喻非類法司比擬未爲不當你如何這等來說且監著〉

　〈後鼐及槩竟發充軍鄒智謫廣東石城所吏目後二年卒僅二十六〉

　〈按名臣錄鄒智獄中寫懷詩有曰人到白頭終是盡事垂靑史定誰眞夢中不識身猶繫又近東風逐紫宸其〉

　〈辭朝詩有曰盡按肝膽知何日望見衣裳只此時但取太平無一事孤臣萬死更何悲其慷慨忠愛之意溢于〉

　〈言表餘千萬言謂人臣以王道爲心生靈爲念自宋諸儒没後如鄒汝愚者殆不多見使天假之似年其所成〉

　〈就固未可量而不幸短命死矣惜哉〉

大理寺評事夏鍭上䟽曰臣伏見主事李文祥庶吉士　　

智等皆以言得罪夫言官無流竄之禍則不足以彰其舉

有謫徙之苦則愈足以見其難罪愈重而名愈高是賢者

之得罪雖今日之苦亦後時之利但非人主之福耳人主

者知此之故轉而容之則言者無其禍亦無其名罪愈輕

而名愈鮮而名固歸于人主之一身矣疏奏留中○調南

京給事中周紘爲南京光祿寺署丞御史張昺爲南京通

政司知事

　〈先是紘等奉命南京敎塲典軍數少不准破調守備官奏其刀蹬劉吉票旨令吏部調外任王恕執奏紘昺奉〉

　〈命點軍不宜調吉不聽恕復奏言吉猶不聽科道交奏昭爲老臣言宜聽紡等乃得改京職古在內閣專以報〉

--

　〈怨爲務　上初卽位言官論薦大臣必以王恕爲首及論劾大臣必以斥萬安及吉南京科道保舉王恕入閣〉

　〈乞速罷去萬安劉吉言尤激切及安旣去吉當國專政與恕內外不合恕有所行吉必從中沮之時中官蔣琮〉

　〈等守備南京訐奏給事中方向等吉票旨貶責殆盡恕奏薦户科給事中陳壽爲大理寺丞吉諷御史論壽不〉

　〈諳刑名改南京光祿少卿恕又薦太僕少卿白思明爲僉都御史廵撫延綏吉諷御史魏璋等論其不協人望〉

　〈調外任知府恕憤吉沮抑屢䟽求退人皆知恕爲吉所娟嫉畏其威權不敢言惟以懷恩在內知恕之賢吉雖〉

　〈嫉恕不敢加害〉

韓鼎上言　陛下繼體未立不置妃嬪切惟古者天子一

娶十二女以廣儲嗣今舍是弗圖乃徒建設齋醮將以徼

福于神不已惑乎　上嘉納之

　〈李夢陽曰　𡥉廟不立貴妃時言官有以匹夫之行言者或誚之不讀禮者也古者天子有　　有夫人有世婦〉

　〈有嬪諸侯一娶九女皆廣儲之道也是故世傳不絕〉

刑部侍郎彭韶上鹽塲圃詩䟽畧曰庶民之中竈户尤苦

惜乎古今未有圖詠臣近履鹽塲始識其槩海鹽煎熬全

資竈户雖有分業然粮食不充安息無所未免預借他人

稅餘悉還債主艱苦難以言盡小屋數椽不蔽風雨粗粟

糲飯不能飽食此居食之苦也山蕩渺漫人偸物賤欲守

無人不守無薪此蓄薪之苦也曬淋之時舉家登塲刮泥

吸海下汗如雨隆冬砭骨亦必爲之此淋滷之苦也煎煑

之時燒灼薰蒸蓬頭垢面不似人形酷暑如湯亦不敢離

此煎辦之苦也客商到塲無鹽抵價者百般逼辱舉家憂

